
ZAKON O DOPUNAMA ZAKONA O STEČAJU 

 

 

Član 1. 

 

U Zakonu o stečaju ("Službene novine Federacije BiH", broj 53/21) iza člana 75. dodaju se novi čl. 75a. 

i 75b., koji glase: 

 

„Član 75a. 

(Obavezna obuka stečajnih upravnika) 

(1) Stečajni upravnik je dužan svake tri godine pohađati obaveznu obuku, koju organizuje i provodi 

Federalno ministarstvo pravde. 

(2) Stečajni upravnici koji su prvi put imenovani za stečajnog upravnika, dužni su u roku od šest 

mjeseci od dana imenovanja pohađati obaveznu obuku iz stava (1) ovog člana. 

(3) Ako stečajni upravnik ne završi obaveznu obuku iz stava (1) ovog člana, brisat će se sa Liste 

stečajnih upravnika koju utvrđuje federalni ministar pravde. 

(4) O uslovima za pohađanje i načinu provođenja obuke iz stava (1) ovog člana, federalni ministar 

pravde će donijeti pravilnik u roku od 30 dana od dana stupanja na snagu ovog zakona. 

 

Član 75b. 

(Fakultativna obuka stečajnih upravnika) 

Osim obavezne obuke iz člana 75a. ovog zakona stečajni upravnici mogu pohađati i fakultativnu obuku 

koju mogu organizovati udruženja stečajnih upravnika i druge organizacije koje imaju kompetencije 

vezane za stečajno pravo.“ 

 

Član 2. 

(Prijelazna i završna odredba) 

Stečajni upravnici koji su imenovani prije stupanja na snagu ovog zakona, dužni su u roku od šest 

mjeseci od dana stupanja na snagu ovog zakona pohađati obaveznu obuku iz člana 75a. ovog zakona. 

 

Član 3. 

                                               (Stupanje na snagu Zakona) 

Ovaj zakon stupa na snagu osmog dana od dana objavljivanja u „Službenim novinama Federacije BiH“. 

